
მედიამონიტორინგი 17.10.2016
ტელევიზია  
17.10.2016
არხი: 	I არხი
გადაცემა:  მოამბე 10:00
სტატისტიკის სამსახურის ოფიციალური მონაცემებით, ერთ თვეში შრომის უნარიანმა მამაკაცმა 157ლარი 30 თეთრი უნდა იმყოფინოს. სექტემბრის მონაცემებით საარსებო მინიმუმი აგვისტოსთან შედარებით 1.70 თეთრით გაიზარდა. ლარის კურსის რყევის პირობებში ეს თანხა დღეს 66 დოლარია, როდესაც 2013 წლის იანვარში შრომის უნარიანი მამაკაცის საარსებო მინიმუმუ 150 ლარი იყო, რაც მაშინდელი კურსით 90 დოლარს შეადგენდა. უნდა შეცვალოს თუ არა საარსებო მინიმუმის დათვლის მეთოდოლოგია და რამდენად ახლოს არის ეს ციფრები რეალობასთან.
http://mediamonitoring.ge/mms/includes/video/video.php?id=3972853
---  

17.10.2016
არხი: 	I არხი
გადაცემა: მოამბე 12:00
 პარლამენტში 2017 წლის სახელმწიფო ბიუჯეტის პროექტის საკომიტეტო განხილვები სრულდება. მთავარ ფინანსურ დოკუმენტს დღეს ადამიანის უფლებათა დაცვის კომიტეტში და უმრავლესობისა და უმცირესობის ფორმატში განიხილავენ. თუმცა ,,ერთიანი ნაციონალური მოძრაობა” ბოიკოტის რეჟიმს განაგძობს. დღესვე, ბიუჯეტის პროექტზე შემაჯამებელ სხდომას გამართავს საფინანსო-საბიუჯეტო კომიტეტი. ადამიანის უფლებათა დაცვის კომიტეტის წევრები ითხოვდნენ პერსონალურ მონაცემთა დაცვის ინსპექტორის აპარატისთვის და იურიდიული დახმარების სამსახურისთვის დაფინასნების გაზრდას და ამაზე ფინანსთა სამინისტროსგან თანხმობა მიიღეს. ფინანსთა მინისტრის მოადგილიე, გიორგი კაკაურიძის თქმით, ზრდა არის რამდენიმე სამინისტროს კუთხით, მათ შორის დაფინანსება ეზრდებათ განათლების, ჯანდაცვისა და ინფრასტრუქტურის სამინისტროებს.
http://mediamonitoring.ge/mms/includes/video/video.php?id=3973256
--- 

16.10.2016
არხი: 	იმედი
გადაცემა:  იმედის დრო
უკვე შვიდი თვეა შვილის, მეუღლისა და მამის გარეშე დარჩენილ ოჯახს უფრო მეტი კითხვა აქვს ვიდრე პასუხი. ამ დრომდე ვერ გაურკვევიათ რა გახდა 13 მარტს კლინიკა ლანცეტში გიორგი ჩუბინიძის გარდაცვალების მიზეზი. უნებართვოდ, ნაჩქარევად ჩატარებული ღვიძლის გადანერგვის ოპერაცია, ექიმების არაპროფესიონალიზმი, კლინიკის მოუმზადებლობა ტრანსპლანდაციისთვის თუ უბრალოდ ცუდი შედეგით დასრულებული ოპერაცია. ჩუბინიძეები სიმართლის გარკვევას ითხოვენ. ამ ფაქტით ჯანდაცვის სამინისტროს სამედიცინო საქმეების სახელმწიფო რეგულირების სააგენტო დაინტერესდა. შედეგად გარიკვა, რომ ტრანსპლანტაციის საბჭოს თანხმობა არ გაუცია.ასევე გაირკვა, რომ აზერბაიჯანელებს, რომლებმაც ოპერაცია ჩაატარეს საქართველოში საექიმო საქმიანობის უფლება არ ჰქონდათ. ჯანდაცვის სამინისტროში ამბობენ, რომ კლინიკა ლანცეტი სალიცენზიო პირობების დარღვევისთვის რამდენჯერმე უკვე დაჯარიმდა. ერთერთ ასეთ დარღვევაზე სასამართლო დავა დღემდე მიმდინარეობს. სწორედ ამ დავის დასრულების შემდეგ გეგმას სერგეენკოს უწყება უკანონო ტრანსპლანტაციის საკითზე ლანცეტის წინააღმდეგ პროცესის დაწყებას.
http://mediamonitoring.ge/mms/includes/video/video.php?id=3972571
--- 

16.10.2016
არხი: 	რუსთავი 2	
გადაცემა:  პოსტ სკრიპტუმი
ჰუმანითი-ჯორჯია ერთ-ერთი კონპანიაა, რომელსაც საქართველოს მთავრობამ 30 მილიონის დაფინანსება და თბილისში მიწა გადასცა ქარხნის ასაშენებლად, შედეგად კი მედიკამენტებზე ფასების დაკლება უნდა მომხდარიყო, თუმცა ამ დრომდე უშედეგოდ. 
http://mediamonitoring.ge/mms/includes/video/video.php?id=3972585
--- 

15.10.2016
არხი: 	რუსთავი 2
გადაცემა:  ბიზნესკურიერი
როგორც ჩანს კონკრეტული ფინანსური ინტერესი დგას იმის უკან, რომ ასე დრამატულად იზრდება საყოველთაო ჯანდაცვის ხარჯები. 470 მლნ. იყო გათვლილი, რომ დაჯდებოდა 2015-ში, თუმცა ზემოდან კიდევ 100 მლნ. დაემატა იმავე წელს და მომდევნო წელს 570 მლნ. არ ეყო. ამ დროისთვის 100 მლნ. ზევით კიდევ 35 მლნ. არის გამოყოფილი და არავინ იცის წლის ბოლომდე ეყოფა თუ არა პროგრამას. ამ ფონზე უკვე მესამე წელია მთავრობა ვერ ახერხებს წამლის კომპონენტის ჩართვას პროგრამაში, როგორც იყო დაგეგმილი და ხარჯების შეკავების ხან რა პროგრამაზე საუბრობს და ხან რაზე, თუმცა დღემდე ფულის გადინების ვერც ერთი ხვრელი საბოლოოდ ვერ ამოქოლა, მათ შორის კლინიკასა და ფარმაცევტულ კომპანიას შორის ფარული გარიგებები.  ამ თემაზე სასაუბროთ გადაცემის სტუმრები არიან აკაკი ზოიძე და სერგო ჩიხლაძე.
http://mediamonitoring.ge/mms/includes/video/video.php?id=3970632
--- 

15.10.2016
არხი: 	რუსთავი 2
გადაცემა:  ბიზნესკურიერი
ახალი, ძველი ხელისუფლების ახალი სტრატეგია, კერძოდ, 2017 წლის ბიუჯეტის პირველად გეგმაზე დაყრდნობით.140 მილიონით იზრდება მომავალ წელს სოციალური დაცვის ხარჯები და 2,4 მილიარდს აჭარბებს. მათ შორის 95 მილ. ზრდა პენსიებზე მოდის, თუმცა, ეს მატება მოიცავს უკვე 20 ლარით გაზრდილ პენსიას და მთის კანონით გათვალისწინებულ დანამატებს. შესაბამისად, პენსიების რაიმე დოზით ზრდას ეს ბიუჯეტი არ გულისხმობს. თითქმის, 25 მილ. იზრდება საყოველთაო ჯანდაცვის ხარჯები 595 მილიონამდე. თუმცა, წელს მისი დაფინანსება 600 მლნ. იყო. 195 მილიონიტ იზრდება ჯამური ადმინისტრაციული ხარჯი.
http://mediamonitoring.ge/mms/includes/video/video.php?id=3970557
--- 

15.10.2016
არხი: 	მაესტრო
გადაცემა: კონტაქტი 18:00
 პაციენტის უფლებების კვირეული აჭარის რეგიონში. ამჯერად შეხვედრა ხულოს მუნიციპალიტეტის ადგილობრივი თვითმართველობის თანამშრომლებთან, სამედიცინო პერსონალთან და ადგილობრივ მოსახლეობასთან გაიმართა. შეხვედრაზე საუბარი შეეხო პაციენტის უფლებების კუთხით საქართველოში არსებულ მდგომარეობას. აუდიტორიას მიეწოდა ინფორმაცია როგორ უნდა მოახდინონ რეაგირება სამედიცინო დაწესებულებებში სერვისის მიღებისას დაფიქსირებულ ხარვეზებზე.
http://mediamonitoring.ge/mms/includes/video/video.php?id=3971302
--- 

14.10.2016
არხი: 	იმედი	
გადაცემა:  ქრონიკა 20:00
ლისის ტბის ტერიტორიაზე მცხოვრები ერთ-ერთი ოჯახი შესაძლოა მალე ღიაცისქვეშ დარჩეს. ისინი დროებით ცხოვრობენ შენობაში, სადაც არც წყალი არც გაზი და არც ელექტროენერგიაა. სანამ სოციალური მომსახურების სააგენტოში მონაცემებს აზუსტებენ ორი მცირეწლოვანი მეზობლების და ქველმოქმედების იმედად რჩება.
http://mediamonitoring.ge/mms/includes/video/video.php?id=3970092
--- 

14.10.2016
არხი: 	რუსთავი 2
გადაცემა:  კურიერი 15:00
8 წლის ნათია ლიპარტელიანს თირკმლის ავთვისებიანი სიმსივნე დაუდგინდა. ბავშვს სჭირდება გადაუდებელი ოპერაცია, რომელიც 23 000 დოლარი ღირს.
http://mediamonitoring.ge/mms/includes/video/video.php?id=3969124
--- 

13.10.2016
არხი: 	რუსთავი 2
გადაცემა:   კურიერი 15:00
40 წლის ვიქტორია ბალავაძე-ლომსაძეს ძვლის ავთვისებიანი სიმსივნე და ბარძაყის ძვლის ოსტეოსარკომა აქვს. მას საზღვარგარეთ სასწრაფო ოპერაციისთვის სჭირდება 27 000 დოლარი.
http://mediamonitoring.ge/mms/includes/video/video.php?id=3966499
--- 

13.10.2016
არხი: 	მაესტრო
გადაცემა:  კონტაქტი 14:00
საყოველთაო ჯანდაცვის სისტემა კვლავ გამართულად იმუშავებს და უახლოეს მომავალში მისი გაფართოებაც იგეგმება. დღეს ქართული ოცნების მაჟორიტარი დეპუტატობის კანდიდატმა მარიამ ჯაშმა ამომრჩევლისთვის მიცემული პირობების შესრულება დააანონსა და განაცხადა, რომ მისი გუნდის ყველა წევრი პირველ რიგში სოციალური პრობლემების მოგვარებაზე იმუშავებს. მან ყურადღება პედაგოგების ხელფასების მატების პროცესზეც გაამახვილა.
http://mediamonitoring.ge/mms/includes/video/video.php?id=3966144
--- 

13.10.2016
არხი: 	იმედი
გადაცემა:  იმედის დილა
დახმარება სჭირდება 26 წლის გიორგი ლოსაბერიძეს. მან ტრავმა 6 თვის წინ ფეხბურთის თამაშის დროს მიიღო და ამ დრომდე კომაში იმყოფებოდა. მას გერმანიაში რეაბლიტაცია ესაჭიროება, რისთვისაც 280 ათასი ლარი სჭირდება.
http://mediamonitoring.ge/mms/includes/video/video.php?id=3966047
--- 

13.10.2016
არხი: 	იმედი
გადაცემა:  იმედის დილა
ვის უნდა მიმართონ მოქალაქეებმა ჯანდაცვის სფეროში დარღვევების შემთხვევაში და რა დახმარება შეიძლება გაეწიოთ დაზარალებულებს? ანი ტაროლიშვილი: "პაციენტის უფლებების დაცვის ცხელი ხაზი ფონდ "ღია საზოგადოება საქართველოს" მხარდაჭერით მიმდინარეობს". ინფორმირებული მოქალაქე დაცულია სამედიცინო მომსახურების მიღებისას გადაცდომისგან.
http://mediamonitoring.ge/mms/includes/video/video.php?id=3965569
--- 


ინტერნეტი
17.10.2016	
მედიასაშუალება: http://presa.ge/new/?m=society&AID=49456
"გემუდარებით, სიკვდილისთვის ნუ გამიმეტებთ" - ნანა ნიკურაძე დახმარებას ითხოვს
32 წლის ნანა ნიკურაძეს მოტონეირონის დაავადება აქვს. იგი 6 წელია ამ ავადმყოფობით იტანჯება. ნანას უჭირს ფეხზე დგომა, ლაპარაკი, ნერწყვისა და ლუკმის ჩაყლაპვა, წონაში კატასტროფულად იკლებს და ამჟამად მხოლოდ 38 კილოა. ნანა ნიკურაძე სამტრედიის მუნიციპალიტეტში ცხოვრობს. "დაავადება ჩემზე ძლიერი აღმოჩნდა. იარაღი (ფული), რითაც შემიძლია დავამარცხო, აღარ მაქვს. ამიტომ ვიჩოქებ ყველა ადამიანის წინაშე. ვითხოვ დახმარებას, რომ მაჩუქოთ სიცოცხლე. დიაგნოზის დასადგენად და სამკურნალოდ საზღვარგარეთ მირჩიეს გამგზავრება, რისი საშუალებაც ჩემს ოჯახს არა აქვს. გთხოვთ, ამ მძიმე განსაცდელში, ნუ მიმატოვებთ. გთხოვთ, მაჩუქოთ სიცოცხლე!" - ამბობს ნანა ნიკურაძე. ნიკურაძის თქმით, მისი ოჯახი სოციალურად დაუცველია, თუმცა სახელმწიფომ ფულადი დახმარება 2015 წლის აგვისტოში შეუწყვიტა.
--- 

16.10.2016	
მედიასაშუალება: http://pia.ge/show_news.php?id=80117&lang=geo
დაავადებათა კონტროლის ცენტრის რეკომენდაციები გრიპის ვირუსთან დაკავშირებით
დაავადებათა კონტროლის ცენტრის ხელმძღვანელი, პაატა იმნაძე, პრევენციის მიზნით, მოსახლეობას ხელის ხშირ დაბანვასა და აცრების ჩატარება ურჩევს. იმნაძის განმარტებით, ჯერჯერობით მხოლოდ რესპირატორულ-სინციტიური ვირუსები ფიქსირდება. მისი თქმით, არის რაღაც ვირუსები, "რაც ყოველთვის იყო ჩვენთან, მაგრამ ქვეყანაში გრიპის ვირუსი ჯერ არ დატრიალებულა". "სახელმწიფო პროგრამით, მაღალი რისკის კონტიგენტებზე, გრიპზე აცრა უკვე დაიწყო. ვისაც გრიპის ეშინია, სურვილისამებრ შეუძლია გაიკეთოს აცრა, მას გვერდითი ეფექტები არ აქვს და ერთი წლის მანძილზე მოქმედებებს",- აცხადებს "პირველთან" საუბრისას იმნაძე.
--- 

14.10.2016	
მედიასაშუალება: http://commersant.ge/index.php?m=5&news_id=42750&cat_id=5
2016 წლის სექტემბერში საარსებო მინიმუმი 2015 წლის სექტემბერთან შედარებით შემცირდა
სექტემბერში წინა თვესთან შედარებით, საარსებო მინიმუმი მცირედით გაიზარდა და შრომისუნარიანი ასაკის მამაკაცის საარსებო მინიმუმმა 157 ლარი და 30 თეთრი შეადგინა. წინა წლის ანალოგიურ პერიოდთან შედარებით, საარსებო მინიმუმი 4,6 ლარით შემცირდა. სტატისტიკის სამსახურიას მონაცემებით, საშუალო მომხმარებლის საარსებო მინიმუმი 139,3 ლარია. საშუალო ოჯახის ერთთვიანი საარსებო მინიმუმი 263,9 ლარს შეადგენს. რაც შეეხება ოჯახის ტიპებს, ერთსულაინი ოჯახის საარსებო მინიმუმი 139 ლარია, ორსულიანის 222,9 ლარი, ხოლო სამსულიანის კი 250,8 ლარი. სტატისტიკის სამსახურის მოანცემებით, ოთხსლულიანი ოჯახის საარსებო მინიმუმი 278 ლარს შეადგენს, ხუთსულიანის 313 ლარს, ხოლო ექვსსულიანი და მეტი ოჯახის საარსებო მინიმუმი 370 ლარია. 2004 წლიდან საქსტატი საარსებო მინიმუმის მაჩვენებლებს ანგარიშობს იმ მინიმალური სასურსათო კალათის მიხედვით, რომელიც განსაზღვრულია და დადგენილია "საკვებ ნივთიერებებსა და ენერგიაზე ორგანიზმის ფიზიოლოგიური მოთხოვნილებებისა და საარსებო მინიმუმის განსაზღვრისათვის საჭირო სასურსათო კალათის შემადგენლობის ნორმებისა და ნორმატივების დამტკიცების შესახებ" საქართველოს შრომის, ჯანმრთელობისა და სოციალური დაცვის მინისტრის ბრძანების შესაბამისად.	
ინტერპრესნიუს.ჯი- http://www.interpressnews.ge/ge/sazogadoeba/402222-tsina-thvesthan-shedarebith-seqtembershi-saarsebo-minimumi-1-laritha-da-30-thethrith-gaizarda.html?ar=A
--- 

13.10.2016	
მედიასაშუალება: http://www.newposts.ge/?l=G&id=122382-%E1%83%90%E1%83%95%E1%83%90%E1%83%A0%E1%83%98%E1%83%90%2C+%E1%83%93%E1%83%90%E1%83%AE%E1%83%9B%E1%83%90%E1%83%A0%E1%83%94%E1%83%91%E1%83%90%2C+%E1%83%91%E1%83%98%E1%83%AD%E1%83%98
გოგონა ადგილზე გარდაიცვალა, 21 წლის ბიჭს კი სასწრაფოდ დახმარება სჭირდება - მიმართვა საზოგადოებას
მიმდინარე წლის 11 ოქტომბერს რესტორან "წისქვილთან" გზაზე გადასვლისას ორ ფეხით მოსიარულეს ავტომობილი დაეჯახა, მძღოლი ადგილიდან მიიმალა.ახალგაზრდა გოგონა გარდაიცვალა, 21 წლის ბიჭი კი სიკვდილს ამ დრომდე ებრძვის. ახალგაზრდა მართვით სუნთქვაზე, რეანიმაციულ განყოფილებაშია მოთავსებული.  კობა ჯინჭარაძეს ფეხის ამპუტაცია დასჭირდა, ახალგაზრდას მრავლობითი მოტეხილობა და თავის ტვინში სისხლჩაქცევა აღენიშნება.  როგორც "ნიუპოსტს" დაშავებულის მეგობარმა განუცხადა, რადგან კობა ჯინჭარაძე რუსეთის მოქალაქეა სახელმწიფო არანაირ ხარჯებს არ ანაზღაურებს.
"21 წლის ბათუმელი ახალგაზრდა სიცოცხლისთვის იბრძვის, სჭირდება ჩვენი დახმარება, ერთი ლარიც ძალზე მნიშვნელოვანია! რამდენიმე დღის წინ ორ ახალგაზრდას ქუჩაზე გადასვლისას დაეჯახა მანქანა, გოგონა ადგილზე გარდაიცვალა, 21 წლის კობამ კი დაკარგა მარჯვენა ფეხი და მიიღო სხეულის სხვა მძიმე დაზიანებები, აპარატზეა შეერთებული და სიცოცხლისთვის იბრძვის. სამწუხაროდ, ოჯახს არ აქვს ფინანსურად იმდენის საშუალება, რომ მკურნალობისთვის საჭირო თანხები დაფარონ. გთხოვთ, ვისაც როგორ შეგიძლიათ დაეხმაროთ მის ოჯახს და ერთად გადავარჩინოთ ამ ახალგაზრდა ბიჭის სიცოცხლე. მას ჩვენი დახმარება ძალიან სჭირდება"- აცხადებენ დაშავებულის მეგობრები.
--- 

13.10.2016	
მედიასაშუალება: http://epn.ge/?id=33598
ჯანდაცვის მინისტრი გლობალური ჯანმრთელობის უსაფრთხოების მინისტერიალზე
შრომის, ჯანმრთელობისა და სოციალური დაცვის მინისტრმა, დავით სერგეენკომ, დაავადებათა კონტროლისა და საზოგადოებრივი ჯანმრთელობის ეროვნული ცენტრის დირექტორმა, ამირან გამყრელიძემ და საქართველოს ელჩმა ნიდერლანდების სამეფოში კონსტანტინე სურგულაძემ ქიმიური იარაღის აკრძალვის ორგანიზაციის (OPCW) გენერალურ დირექტორთან, აჰმედ უზუმჩუსთან ოფიციალური შეხვედრა გამართეს. ჯანდაცვის სამინისტროს ინფორმაციით, მათ საზოგადოებრივი ჯანმრთელობის ეროვნული ცენტრის შესახებ ისაუბრეს და სამომავლო თანამშრომლობის საკითხები განიხილეს. დავით სერგეენკო და ამირან გამყრელიძე როტერდამში „გლობალური ჯანმრთელობის უსაფრთხოების მინისტერიალს 2016“-ს ესწრებიან. ჯანდაცვის მინისტრი მესამე ყოველწლიურ მინისტერიალზე სიტყვით წარსდგა და ყურადღება გლობალურ საფრთხეებთან ერთობლივი ბრძოლის მნიშვნელობაზე გაამხვილა. „გლობალური ჯანმრთელობის უსაფრთხოების კონცეფცია ეფუძნება იდეას, რომ გლობალურ საფრთხეებთან ბრძოლა არა ცალკეული ქვეყნის მხრიდან, არამედ ერთობლივად ხორციელდება“, - აღნიშნა დავით სერგეენკომ. „გლობალური ჯანმრთელობის უსაფრთხოების მინისტერიალი - 2016“-ს 50-მდე ქვეყნის საერთაშორისო ორგანიზაციისა და არასამთავრობო სექტორის წარმომადგენელი ესწრება. ღონისძიების ფარგლებში, ინფექციების პრევენციის, გამოვლენისა და რეაგირების მიმართულებით, მრავალმხრივი და მრავალსექტორული მიდგომები განიხილება. ყოველწლიური მინისტერიალი უკვე მესამედ იმართება და გლობალური ჯანმრთელობის უსაფრთხოების ამაღლებას ემსახურება. ის 12 ოქტომბერს გაიხსნა და ხვალ - 14 ოქტომბერს დაიხურება.
ინტერპრესნიუს.ჯი- http://www.interpressnews.ge/ge/sazogadoeba/402137-davith-sergeenko-da-amiran-gamyrelidze-qimiuri-iaraghis-akrdzalvis-organizaciis-generalur-direqtors-shekhvdnen.html?ar=A
აიპრეს.ჯი- http://www.ipress.ge/new/48273-davit-sergeenkom-globaluri-janmrtelobis-usafrtkhoebis-ministerialshi-miigho-monatsileoba
--- 

მედიასაშუალება: პრაიმ თაიმი
სად მუშაობენ ზვარეში გაფიცული მუშები?
"პრაიმტაიმმა" ექსკლუზიური ფოტოები მოიპოვა, სადაც ასახულია, როგორ გარემოში უწევთ მუშაობა ზვარე-ქვიშხეთის გვირაბის მშენებლობაზე დასაქმებულ ადამიანებს. ეს ფოტოები სწორედ იმ გვირაბშია გადარებული, სადაც რამდენიმე კვირის წინ მუშები გაიფიცნენ და სამუშაო პირობების გაუმჯობესება მოითხოვეს. მიუხედავად იმისა, რომ ერთთვიანი მოლალარაკებები შეთანხმებით დასრულდა და საქართველოს რკინიგზის კონტრაქტორმა კომპანიამ, "ჩინეთის რკინიგზის 23-ე ბიუროს ჯგუფმა" დასაქმებულებს ახალი საკონტრაქტო პირობები შესთავაზა და დასაქმებულებმაც მუშაობა განაახლეს, მათი შრომითი პირობები და სახელმწიფოს მიერ გადადგმული ნაბიჯების ეფექტურობა მაინც განხილვის თემად რჩება. საინტერესოა, რა შეთანხმება უზრუნველყო ჯანდაცვის სამინისტროს მიერ გამოყოფილმა მედიატორმა, რა ჩაიწერა ახალ კონტრაქტში და ასრულებს თუ არა კონტრაქტორი კომპანია ხელშეკრულებით გათვალისწინებულ პირობებს.
http://mediamonitoring.ge/mms/includes/image.php?id=3973069&name=17.10.2016+-+%E1%83%9E%E1%83%A0%E1%83%90%E1%83%98%E1%83%9B+%E1%83%97%E1%83%90%E1%83%98%E1%83%9B%E1%83%98&p=1&lang=Ge

მედიასაშუალება: ბანკები და ფინანსები
უარყოფითი სავაჭრო ბალანსი ისტორიულ მაქსიმუმზეა C ჰეპატიტის ელიმინაციის პროგრამა იმპორტის მაჩვენებლებს ზრდის, თუმცა, ამ პროცესს ქვეყნიდან ფულის მასის გადინების ზრდა არ გამოუწვევია
სტატისტიკის ეროვნულმა სამსახურმა 2016 წლის იანვარ-სექტემბერში საგარეო ვაჭრობის შესახებ წინასწარი ინფორმაცია გამოაქვეყნა, რომლის თანახმადაც, 2016 წლის იანვარ-სექტემბერში საქართველოში საქონლით საგარეო სავაჭრო ბრუნვამ 9104 მლნ აშშ დოლარი შეადგინა. მართალია ეს შარშანდელ მაჩვენებელს 24%-ით აღემატება, მაგრამ საგანგაშო ისაა, რომ კატასტროფულად არის გაზრდილი იმპორტი. შესაბამისად, ისტორიულ მაქსიმუმზეა უარყოფითი სავაჭრო ბალანსიც. იანვარ-სექტემბრეში ექსპორტი 1512 მლნ აშშ დოლარი იყო (8 პროცენტით ნაკლები), ხოლო იმპორტი 7592 მლნ აშშ დოლარი (34 პროცენტით მეტი). უარყოფითმა სავაჭრო ბალანსმა 2016 წლის 6080 მლნ აშშ დოლარი და საგარეო სავაჭრო ბრუნვის 67 პროცენტი შეადგინა. შარშან იანვარ-სექტემბერში უარყოფითი სავაჭრო ბალანსი მთელი ვაჭრობის 55%-ს შეადგენდა, ხოლო 2014 წლის ანალოგიურ პერიოდში ეს მაჩვენებელი 49% იყო. სტატისტიკის ეროვნულ სამსახურში ხაზს უსვამენ, რომ 2016 წლის პირველი სამი კვარტლის იმპორტის მაჩვენებელზე გავლენა, C ჰეპატიტის ელიმინაციის პროგრამამ მოახდინა. ახალგაზრდა ფინანსისტთა და ბიზნესმენთა ასოციაციის ვიცე-პრეზიდენტის მერაბ ჯანიაშვილის თქმით, უარყოფითი სავაჭრო ბალანსის კრიტიკულ ზღვარს ქვეყანამ დიდი ხნის წინ მიაღწია, თუმცა დღემდე პრობლემის მოგვარება და სიტუაციის გამოსწორება არ მომხდარა. „არ აქვს მნიშვნელობა უარყოფითი ბალანსი 45% იქნება თუ 67%, პრობლემა ისაა, რომ ასეთი მაღალი მაჩვენებელი გვაქვს უკვე წლებია და ამის გამოსასწორებლად არაფერი კეთდება. ეს პირდაპირ მიანიშნებს, რომ ჩვენი ეკონომიკა თითქმის არაფერს აწარმოებს, რომელიც საზღვარგარეთ შეიძლება გავიტანოთ და გავყიდოთ. როდესაც ქვეყანაში თითქმის არაფერი იწარმოება, ჩვენი ექსპორტიც ძალიან სუსტია, შესაბამისად, იმპორტი სწრაფად იზრდება“, - ამბობს „კომერსანტთან“ საუბრისას ჯანიაშვილი. მისივე თქმით, ეს არის ერთ-ერთი მთავარი მიზეზი იმისა, რომ დღეს ეროვნული ვალუტის კურსი ასეთი არასტაბილურია: „უარყოფითი სავაჭრო ბალანსის ასეთი მაღალი მაჩვენებელი ლარის არასტაბილურობის ერთ-ერთი მთავარი მიზეზია“, - დასძენს ჯანიაშვილი და ხაზს უსვამს, რომ თუ ქვეყანას სურს ექსპორტი გაიზარდოს და უარყოფითი სავაჭრო ბალანსიც შემცირდეს, აუცილებელია შეიქმნას ძლიერი ეკონომიკა და ფული რეალურ სექტორში ჩაიდოს. ამ აზრს ეთანხმება სტატისტიკის ექსპერტი სოსო არჩვაძეც. მისი თქმით, საჭიროა სხვადასხვა მწარმოებლური დარგების განვითარება. „მთლიანობაში ექსპორტი უნდა გახდეს უფრო მრავალპროფილიანი, რომ ექსპორტმა უკეთესი თანაფარდობა დაამყაროს იმპორტთან. საქართველო ითვლება აგრარულ ქვეყნად, მაგრამ ამის მიუხედავად ყოველწლიურად 1,1 მლრდ დოლარის მეტი მოცულობის აგროსასურსათო პროდუქტის იმპორტი გვჭირდება. მილიარდ დოლარზე მეტი გაედინება საქართველოდან მხოლოდ იმიტომ, რომ ჩვენ არ გვაქვს საშუალება, თანამედროვე დონეზე განვავითაროთ სოფლის მეურნეობა. ტექნოლოგიური თვალსაზრისით, დაახლოებით, 100-120 წლით ჩამორჩება საქართველო ამერიკისა და ევროპის აგრარულ სექტორებს და ეს პრობლემა დაუყოვნებლივ არის აღმოსაფხვრელი. ჩვენ გვინდა რეალური სექტორის განვითარება ან ისეთი დარგების, როგორიცაა გადამამუშავებელი წარმოება, მანქანათმშენებლობა“, - აღნიშნა სოსო არჩვაძემ.

--- 

17.10.2016	
მედიასაშუალება: მთელი კვირა (რეზონანსი)
 რომელ მინისტრებს შეცვლის "ოცნება"
საპარლამენტო არჩევნების საბოლოო შედეგების გამოცხადების შემდეგ ახლად დაკომპლექტებული პარლამენტი მთავრობასაც ხელახლა დააკომპლექტებს, თუმცა, "მთელი კვირის" ინფორმაციით, მმართველი ძალა სავარაუდოდ რადიკალური სამთვარობო ცვლილებების განხორციელებას არ აპირებს. გიორგი კვირიკაშვილი ისევ პოსტზე დარჩება. აღმასრულებელ ხელისუფლებაში ძველ თანამდებობას დაუბრუნდება "ქართული ოცნების" სიის მეორე ნომერი, საარჩევნო შტაბის ხელმძღვანელი კახი კალაძე, რომელიც მანამდე ვიცე-პრემიერისა და ენერგეტიკის მინისტრის პოსტებს იკავებდა. სავარძელს შეინარჩუნებს ასევე ჯანდაცვის მინისტრი დავით სერგეენკო.

--- 

17.10.2016	
მედიასაშუალება: ბანკები და ფინანსები
"ექიმთა ტრენინგი კლინიკურ ფარმაკოლოგიაში, პირდაპირ კავშირშია მედიკამენტების რაციონალურ ხარჯვასთან"
ინტერვიუ სამედიცინო ასოციაციების გაერთიანების აღმასრულებელ მდივანთან არჩილ მორჩილაძესთან -ბატონო არჩილ სახელმწიფომ დააანონსა, რომ უახლოეს მომავალში საყოველთაო ჯანდაცვის პროექტის ფარგლებში გაჩნდება მედიკამენტების ანაზღაურების კომპონენტი და მოხდება 300 – მდე ესენციური მედიკამენტის ანაზღაურება. თქვენი შეფასებით, რამ განაპირობა ეს? -ეს აუცილებლად უნდა მოხდეს, ასეთია ევროპული კანონმდებლობის, კერძოდ ევროპის სოციალური დაცვის კოდექსის მოთხოვნები. ამასთანავე ეს ნაბიჯი მნიშვნელოვნად შეამცირებს მედიკამენტებზე, ქვეყანაში არსებულ არაადექვატურ დანახარჯებს.პირველ რიგში, ამაზე სადაზღვევო ინდუსტრიამ უნდა იზრუნოს, რომელიც დღემდე ძალიან დიდ თანხებს ხარჯავს კლინიკურად დაუსაბუთებელი ფარმაცევტული პროდუქტის ანაზღაურებაზე. ასევე, საკმაო დანახარჯი მოდის არაორიგინალ ჯენერიკებზე, რომელთა ფასიც საქართველოში პარადოქსულად მაღალია. თუ გვინდა, რომ შედეგი მივიღოთ პროცესი ეტაპობრივად უნდა განვითარდეს: პირველ რიგში უნდა მოხდეს საქართველოში რეგისტრირებული, და/ან რეგისტრაციისთვის რეკომენდაციის მქონე იმ ესენციური პრეპარატების პოზიტიური ნუსხის განსაზღვრა, რომელთა ეფექტიანობა მაღალი სარწმუნოებით და მტკიცებულების მაღალი ხარისხით არის გამყარებული. –რა პრინციპით უნდა შემუშავდეს ეს სია? -ნუსხა უნდა შეიქმნას ყველა გავრცელებულ ნოზოლოგიაზე, ეროვნულ და საერთაშორისო კლინიკურ გაიდლაინებზე და პროტოკოლებზე დაყრდნობით.ამასთანავე, ამ ნუსხის გადახედვა უნდა განხორციელდეს ყოველწლიურად, სამედიცინო მიზნით გამოყენებული მედიკამენტების შესახებ უახლესი საერთაშორისოდ აღიარებული მონაცემების გათვალისწინებით. -რა საერთაშორისო გამოცდილებაზე უნდა მოხდეს დაყრდნობა ამ ნუსხის შექმნისას? -პოზიტიური მედიკამენტების ნუსხა უნდა შეიქმნას მსოფლიო ჯანდაცვის ორგანიზაციის მიერ მოწოდებული ესენციური მეიდკამენტების სიის 2015 წლის მე-19 ვერსიის საფუძველზე, რასაც დაემატება წამყვან, განვითარებულ ქვეყნებში აშშ – სა და ევროკავშირში გამოყენებული მედიკამენტების ჩამონათვალიც ( The European Medicines Agency (EMA), US Food and Drug Administration(FDA ) ასევე აუცილებელია პოზიტიურმა ნუსხამ გააერთიანოს ძირითადი სამედიცინო ნოზოლოგიების მკურნალობისთვის აუცილებელი, ყველაზე ეფექტიანი, უსაფრთხო და ხარჯ-ეფექტური მედიკამენტები. -კიდევ რა ნაბიჯებია აუცილებელი ამ მიმართულებით? -ასევე ერთ-ერთ უმნიშვნელოვანეს საკითხად რჩება უწყვეტი სამედიცინო განათლების სავალდებულო ხასითი, რომლის ფარგლებში განხორციელდება ექიმთა ტრეინინგი კლინიკური ფარმაკოლოგიის კუთხით. ექიმების ინფორმირება ამ საკითხში პირდაპირ კავშირშია მედიკამენტების რაციონალურ ხარჯვასთან, დღეს ექიმთა გადამზადებაზე „ზრუნავენ” მხოლოდ ფარმაცევტული კომპანიები, რაც ბუნებრივია იწვევს მედიკამენტების მოხმარების გაზრდას.
http://mediamonitoring.ge/mms/includes/image.php?id=3972997&name=17.10.2016+-+%E1%83%91%E1%83%90%E1%83%9C%E1%83%99%E1%83%94%E1%83%91%E1%83%98+%E1%83%93%E1%83%90+%E1%83%A4%E1%83%98%E1%83%9C%E1%83%90%E1%83%9C%E1%83%A1%E1%83%94%E1%83%91%E1%83%98&p=1&lang=Ge

17.10.2016	
მედიასაშუალება: ბანკები და ფინანსები
საარსებო მინიმუმის შემცირების ფონზე, საქსტატში დათვლის მოძველებულ მეთოდოლოგიაზე საუბრობენ
სექტემბერში წინა თვესთან შედარებით, საარსებო მინიმუმი მცირედით გაიზარდა და შრომისუნარიანი ასაკის მამაკაცის საარსებო მინიმუმმა 157 ლარი და 30 თეთრი შეადგინა. თუმცა, წინა წლის ანალოგიურ პერიოდთან შედარებით, საარსებო მინიმუმი 4,6 ლარით შემცირდა. სტატისტიკის სამსახურიას მონაცემებით, საშუალო მომხმარებლის საარსებო მინიმუმი 139,3 ლარია. საშუალო ოჯახის ერთთვიანი საარსებო მინიმუმი კი 263,9 ლარს შეადგენს. რაც შეეხება ოჯახის ტიპებს, ერთსულიანი ოჯახის საარსებო მინიმუმი 139 ლარია, ორსულიანის 222,9 ლარი, ხოლო სამსულიანის კი 250,8 ლარი. სტატისტიკის სამსახურის მოანცემებით, ოთხსლულიანი ოჯახის საარსებო მინიმუმი 278 ლარს შეადგენს, ხუთსულიანის 313 ლარს, ხოლო ექვსსულიანი და მეტი ოჯახის საარსებო მინიმუმი 370 ლარია. 2004 წლიდან საქსტატი საარსებო მინიმუმის მაჩვენებლებს ანგარიშობს იმ მინიმალური სასურსათო კალათის მიხედვით, რომელიც განსაზღვრულია და დადგენილია “საკვებ ნივთიერებებსა და ენერგიაზე ორგანიზმის ფიზიოლოგიური მოთხოვნილებებისა და საარსებო მინიმუმის განსაზღვრისათვის საჭირო სასურსათო კალათის შემადგენლობის ნორმებისა და ნორმატივების დამტკიცების შესახებ” საქართველოს შრომის, ჯანმრთელობისა და სოციალური დაცვის მინისტრის ბრძანების შესაბამისად. ეკონომისტებისა და პოლიტიკოსების ნაწილის შემდეგ ,,სტატისტიკის ეროვნული სამსახურიც’’ თვლის, რომ საარსებო მინიმუმის დაანგარიშების დღეს არსებული მეთოდოლოგია მოძველებულია და აღნიშნული დოკუმენტით გაანგარიშება მაინცდამაინც ოპტიმალური არ არის. ,,ჩვენი საერთაშორისო პარტნიორები არაერთი წელია გვთავაზობენ, რომ საარსებო მინიმუმის დათვლას საერთოდ თავი დავანებოთ და დავიწყოთ სიღარიბის მეთოდოლოგიის სრულყოფა და მისი უფრო აქტიურად დანერგვა. აღნიშნული საარსებო მინიმუმის მაჩვენებელი არის პოსტ-საბჭოური სივრცის ფენომენი და მისით გაანგარიშება მაინცდამაინც ოპტიმალური არ არის“-აცხადებს ,,ბიზნესკონტრაქტთან’’ ,,საქსტატის’’ ხელმძღვანელის მოადგილე, თენგიზ ცეკვავა.
http://mediamonitoring.ge/mms/includes/image.php?id=3972960&name=17.10.2016+-+%E1%83%91%E1%83%90%E1%83%9C%E1%83%99%E1%83%94%E1%83%91%E1%83%98+%E1%83%93%E1%83%90+%E1%83%A4%E1%83%98%E1%83%9C%E1%83%90%E1%83%9C%E1%83%A1%E1%83%94%E1%83%91%E1%83%98&p=1&lang=Ge

17.10.2016	
მედიასაშუალება: ახალი თაობა
საჭიროა თუ არა საქართველოში მინიმალური ხელფასის გაზრდა
2015 წლის იანვრიდან გერმანიაში მინიმალური ხელფასი დაწესდა - დამსაქმებლებს თანამშრომლებისთვის საათში 8.50 ევროზე ნაკლების გადახდის უფლება არა აქვთ. ერთი შეხედვით, ეს ძალიან კარგი გადაწყვეტილებაა, თუმცა ყველა დადებითად როდი აფასებს: ამ ცვლილების შედეგად „გერმანიაში საშუალოდ, 60 ათასი სამუშაო ადგილი დაიკარგა, ან არ შეიქმნა. გამოკითხული კომპანიების 20%-ში კი აცხადებენ, რომ მინიმალური ხელფასის დაწესება მათ ბიზნესზე უარყოფითად აისახა. დასაქმებულთა რაოდენობა სავარაუდოდ უფრო მაღალი ტემპით გაიზრდებოდა, რომ არა მინიმალური ხელფასის რეგულაცია“ - ნათქვამია გერმანიის შრომის კვლევითი ინსტიტუტის დასკვნაში. მინიმალური ხელფასის შემოღება საქართველოშიც საკმაოდ აქტუალური თემაა, ამ თემაზე დამსაქმებლები და არასამთავრობო სექტორის წარმომადგნელები კარგა ხანია დავობენ, მაგრამ ჯერჯერობით, უშედეგოდ. მინიმალურ ხელფასზე საუბრისას საქართველოს დამსაქმებელთა ასოციაციის ვიცე-პრეზიდენტმა მიხეილ კორძახიამ აღნიშნა: „ჩვენ მინიმალური ხელფასის შემოღების წინააღმდეგნი ვართ. შესაძლოა, გერმანიაში და ზოგიერთ ქვეყანაში ასე გადაწყვიტეს, მაგრამ მინიმალური ხელფასის დაწესებას ყოველთვის ახლავს ნეგატიური შედეგები: პირველ რიგში ახალი სამუშაო ადგილების შექმნა ფერხდება, შესაძლებელია დასაქმებამ ფარული ფორმა მიიღოს და არალეგალურ სფეროში გადავიდეს, იმისათვის, რომ მეწარმემ დაწესებული ხელფასი გადაუხადოს, შესაძლოა სამუშაო ადგილებიც შეამციროს, ან იძულებული გახდეს თანამშრომლებს სამუშაო დრო შეუმციროს, რაც თავისთავად ამცირებს წარმოების მოცულობას... ერთი სიტყვით, მინიმალური ხელფასის შემოღებით პრობლემების მთელი ბუკეტი წარმოიშვება. არ უნდა დავივიწყოთ, რომ თავად ამ რეგულაციის კონტროლსაც სოლიდური თანხა დასჭირდება. იდეა თავისთავად კარგია, მაგრამ ჩვენ შედეგებზე უნდა ვიმსჯელოთ და არა იდეებზე“. კორძახიას თქმით, „რაც უფრო მეტი რეგულაციაა ბაზარზე, მით ნაკლებია ბიზნესის მოქნილობა და ნაკლები - ეკონომიკური აქტივობა. რა ნიშნულზეც უნდა შეთანხმდნენ, ეს რეგულაცია ბიზნესისთვის მაინც შემაფერხებელი იქნება, ამიტომ, დიდი დაკვირვებაა საჭირო. მოწინავე ქვეყნებთან შედარება არაფერს მოგვცემს, ჩვენ იმაზე უნდა ვიფიქროთ, რა არის ჩვენი ეკონომიკისთვის ყველაზე ეფექტიანი და მისაღები“ - ამბობს ის. „უმჯობესია, თავიანთი მოგება შეამცირონ და ცოტა თანამშრომლებზეც იზრუნონ“ - განაცხადა ჩვენთან საუბრისას საქართველოს გაერთიანებული პროფკავშირების თავმჯდომარის მოადგილემ - გოჩა ალექსანდრიამ, რომელიც მინიმალური ხელფასის შემოღების აქტიური მომხრეა: გოჩა ალექსანდრია - ევროპის ქვეყნებში მინიმალური ხელფასი ყველგან მოქმედებს, მაგრამ ბიზნესი სიძნელეებს არ აწყდება. ყველას თავისი აზრი აქვს, მაგრამ ჩემს გერმანელ ნაცნობებს არასოდეს დაუჩივლიათ იმის გამო, რომ მათ ქვეყანაში მინიმალური ხელფასი არსებობს, პირიქით, გერმანია დღეს ევროპაში ყველაზე წარმატებული ქვეყანაა, ბოლო წლებში ამ ქვეყნის ეკონომიკა კიდევ უფრო გაძლიერდა და ამისთვის მინიმალურ ხელფასს ნამდვილად არ შეუშლია ხელი. რაც შეეხება საქართველოს, მინიმალური ხელფასი ჩვენთან 1997 წლიდან არსებობს, მაგრამ ის სამარცხვინოდ მცირეა. კერძო სექტორში ეს არის 20 ლარი თვეში, ხოლო საჯარო სექტორში - 135 ლარი. „საქსტატის“ მონაცემებით, საქართველოში ოფიციალური საშუალო ხელფასი არის დაახლოებით 960 ლარი, სინამდვილეში კი, ძალიან ბევრი ადამიანი მუშაობს 50, 80, 120 ლარზე - ასეთი ხელფასები აქვთ ბიბლიოთეკებში, მუსიკალურ სკოლებში და საავადმყოფოებში - კერძოდ, სანიტრებს. მოკლედ, ამ მხრივ სიტუაცია სასაცილოა, სატირალი რომ არ იყოს. ჩვენ უნდა დავსხდეთ და ვიმსჯელოთ, როგორ ვუშველოთ ადამიანებს, რომლებიც შრომობენ, მაგრამ მაინც ღარიბები არიან. გოჩა ალექსანდრიას შეფასებით, ამ მხრივ, ჩვენი სახელმწიფოს პოლიტიკა სამარცხვინოა, რის გამოც მოსახლეობა დამონებულ მდგომარეობაშია: გოჩა ალექსანდრია - არის შემთხვევები, როდესაც შვებულების გამო უშვებენ ხალხს სამსახურიდან, ან იმის გამო, რომ ზეგანაკვეთური სამუშაოს ანაზღაურება მოითხოვეს, სწორედ ამიტომ არის საჭირო შრომის ინსპექცია, რომელიც მსგავს საკითხებს მოაწესრიგებს. ერთ მაგალითს მოვიშველიებ: ყველამ იცის რა მდგომარეობაა ბოლო ხანებში ხარაგაულში, ზვარეში, სადაც მუშები ჩინურ კომპანიას დაუპირისპირდნენ. იქ სრული მონობაა, მაგრამ მთავრობა თავის დაჩაგრულ მოქალაქეებს მხარს არ უჭერს და ვის რა უნდა მოვთხოვოთ? მართალია, ხელფასი 600-700 ლარი აქვთ, მაგრამ 24 საათის განმავლობაში მუშაობენ. ამ თანხას ნამუშევარ საათებზე თუ გავყოფთ, მაინც სასაცილო ხელფასი გამოსდით. მით უმეტეს, ეს ადამიანები იქ სიცოცხლეს და ჯანმრთელობას კარგავენ. ამიტომ არის საჭირო მინიმალური ხელფასის შემოღება, მისი მონიტორინგი კი მთავრობას ევალება. ამ სფეროში რომ სრული განუკითხაობაა, სწორედ ამიტომ გვეღუპება წელიწადში 40-45 ადამიანი, ერთი ამდენი კი - სამუშაო ადგილებზე სახიჩრდება. სამწუხაროდ, მთავრობა ბიზნესის მხარეს დგას, რადგან თვითონ წარმოადგენს ბიზნესს. ამ საკითხის შეფასება თსუ ანალიზისა და პროგნოზირების ცენტრის ხელმძღვანელს - ვახტანგ ჭარაიას ვთხოვეთ: ვახტანგ ჭარაია - მიუხედავად იმისა, რომ მინიმალური ხელფასი ჩვენთან 20 ლარია, რეალურად 20 ლარზე არავინ მუშაობს. მართალია, საშუალო ხელფასი 960 ლარია, თუმცა ძალიან დიდია რაოდენობა იმ ხალხისა, ვინც 200, 250, ან 300 ლარზე მუშაობს. ამ ყველაფერს ბაზარზე არსებული სიტუაცია განსაზღვრავს და როდესაც მინიმალურ ხელფასზე ვსაუბრობთ, დიდი სიფრთხილე გვმართებს: დავუშვათ, რომელიმე საწარმოს დავუწესეთ ზღვარი, რომ მინიმალური ხელფასი ამ საწარმოში 500 ლარი უნდა გახდეს. ამ დროს მეწარმეს დაქირავებული ჰყავს თანამშრომლები, რომლებსაც 250 ლარს უხდის და მას ხარჯები ორჯერ გაეზრდება. შესაბამისად, ან პროდუქციის ფასი უნდა გაზარდოს, ან კონტიგენტი შეამციროს. ერთიც და მეორეც ბაზარზე, და ზოგადად, ეკონომიკაზე, უარყოფითად აისახება. ძალიან ბევრი კომპანია იძულებული გახდება თანამშრომლები შეამციროს. გამოდის, რომ ვიღაცას ხელფასი გაეზრდება, მაგრამ ამით უმუშევრობას წავახალისებთ. ვახტანგ ჭარაიას თქმით, თუ მინიმალური ხელფასი გონივრულ ზღვარზე იქნება, მაშინ ამ პრობლემებს აღარ გადავაწყდებით: „თუ მინიმალური ხელფასი საარსებო მინიმუმს გაუტოლდება, მაშინ არაფერი შეიცვლება, ხოლო თუ 500, ან 600 ლარს დავაწესებთ, გრძელვადიან პერიოდში ეს უარყოფით შედეგს უფრო მოგვცემს, ვიდრე დადებითს. ეს ინვესტორებსაც დააბრკოლებს, რადგან ისინი საქართველოში იაფი სამუშაო ძალის და შრომის კოდექსის სიმარტივის გამო შემოდიან. თუ ამ ყველაფერს გავართულებთ, ინვესტორების რაოდენობაც შემცირდება. ამიტომ ვამბობ, რომ მინიმალური ხელფასის საკითხის გადაწყვეტისას დიდი სიფრთხილე გვმართებს“ - აღნიშნავს ვახტანგ ჭარაია.

15.10.2016	
მედიასაშუალება: რეზონანსი
საარსებო მინიმუმი შესაშურად სტაბილურია
წინა თვესთან შედარებით, საარსებო მინიმუმი დაახლოებით 1%-ით გაიზარდა, ხოლო წინა წლის ანალოგიურ პერიოდთან შედარებით, 3-4%-ით შემცირდა. როგორც სპეციალისტები ვარაუდობენ, საარსებო მინიმუმი უახლოესი თვეების განმავლობაში, შეიძლება, უმნიშვნელოდ შეიცვალოს, გაზაფხულიდან გეზს ზრდისკენ აიღებს, რაც სეზონური ცვლილებით იქნება გამოწვეული. სტატისტიკის ეროვნული სამსახურის ინფორმაციით, საარსებო მინიმუმი წინა თვესთან შედარებით, სექტემბერში 1 ლარითა და 30 თეთრით გაიზარდა. შრომისუნარიანი ასაკის მამაკაცის მინიმუმი სექტემბერში 157.3 ლარს შეადგენს, აგვისტოში კი აღნიშნული მაჩვენებელი 156.0 ლარი იყო. წინა წლის ანალოგიურ მაჩვენებელთან შედარებით, მიმდინარე წლის სექტემბერში შრომისუნარიანი ასაკის მამაკაცის საარსებო მინიმუმი 4 ლარითა და 60 თეთრით შემცირებულია. 2015 წლის სექტემბერში იგივე მონაცემი 161.9 ლარს შეადგენდა. წინა თვესთან შედარებით, მიმდინარე წლის სექტემბერში გაზრდილია საშუალო მომხმარებლისა (139.3 ლარი) და საშუალო ოჯახის (263.9 ლარი) საარსებო მინიმუმები. "საქსტატი" ამ მაჩვენებლებს 2004 წლიდან ანგარიშობს იმ მინიმალური სასურსათო კალათის მიხედვით, რომელიც განსაზღვრულია და დადგენილია "საკვებ ნივთიერებებსა და ენერგიაზე ორგანიზმის ფიზიოლოგიური მოთხოვნილებებისა და საარსებო მინიმუმის განსაზღვრისათვის საჭირო სასურსათო კალათის შემადგენლობის ნორმებისა და ნორმატივების დამტკიცების შესახებ" ჯანდაცვის მინისტრის 2003 წლის 8 მაისის ბრძანების შესაბამისად. ფასების დონეზე დაკვირვება, როგორც წესი, ხორციელდება ერთ დიდ ქალაქში არსებული რამდენიმე ობიექტის მონიტორინგით. მათი რიცხვი 300-დან 400-მდე შეიძლება იყოს. აღსანიშნავია ასევე, რომ ფასების დონე სხვადასხვა პროროდუქტსა და მომსახურების ჯგუფებში განსხვავებულია. როგორც სოციალური საკითხების ექსპერტი ნოდარ კაპანაძე განმარტავს, სწორი სტატისტიკის დასადგენად ერთსა და იმავე ნომენკლატურის საქონელს უნდა აკვირდებოდე წლების განმავლობაში და ფასი შეადარო. საარსებო მინიმუმის ამჟამინდელი მცირედი ცვლილება არაფრისმთქმელია საქართველოს ეკონომიკისთვის, რომელიც გაცილებით რთული ამოცანების წინ დგას. კაპანაძე ამ შემთხვევაში კვლევის ავტორებს ენდობა, რადგან "საქსტატის" მონაცემები ამ შემთხვევაში რეალობასთან საკმაოდ ახლოსაა. "სტატისტიკის სამსახურის მიერ გამოყენებული მეთოდოლოგიით, ზრდა გამოიწვია მხოლოდ და მხოლოდ მინიმალურ სასურსათო კალათაში შემავალმა პროდუქტებმა. აქედან გამომდინარე, შეიძლება ითქვას, რომ შარშან უფრო მაღალი ფასი იყო, ვიდრე წელს. სეზონური რყევაც შეიმჩნევა. ეს ჩვეულებრივი ამბავია შემოდგომასა და ზაფხულში შედარებით იაფია სურსათი, ხოლო გაზაფხულსა და ზამთარში ფასი მატულობს. ასე რომ, ტრადიციული მოვლენაა. მიმაჩნია, რომ სეზონური ცვლილება საარსებო მინიუმმზე ამჯერად რატომღაც მოსალოდნელზე ადრე აისახა, თუმცა ამით დიდად არაფერი იცვლება. ზოგადად 2015 წელსა და მიმდინარე წლის განმავლობაშიც სახეზეა საარსებო მინიმუმის შემცირების სუსტად გამოხატული ტენდენცია. მიუხედავად იმისა, რომ სექტემბერში ზრდა ფიქსირდება, მთლიანობაში იგი უფრო მაინც შემცირების ტენდენციის მატარებელია", - განმარტავს კაპანაძე. მისი ვარაუდით, გაზაფხულამდე საარსებო მინიმუმი შემცირებისკენ წავა, თუმცა გამონაკლისი იქნება დეკემბერი, როცა ფასები ტრადიციულად მატულობს და გავლენას იგი საარსებო მინიმუმის მაჩვენებელზეც მოახდენს. "მინიმალური სასურსათო კალათა შეიცავს ყველაზე უფრო გავრცელებული პროდუქტის ყველაზე იაფ კომბინაციას. ცხადია, ამ შემთხვევაში უნდა დავეყრდნოთ რეალურ ფასს და არა ბიზნესმენების მონაცემებს. მათგან მიღებული ინფორმაცია ფასების დონესთან მიმართებით ოქროს ხანაშიც კი არასანდოა", - აღნიშნავს ნოდარ კაპანაძე. ექსპერტი იქვე მიუთითებს, რომ ზოგადად საარსებო მინიმუმის დადგენის მეთოდოლოგია არის გადასახედი, მაგრამ ისე, რომ მიზანი სწორად იქნას გამოკვეთილი. "საარსებო მინიმუმის ბოლო მონაცემი, როგორც წინა დანარჩენი, ჩვეულებრივი სტანდარტული მაჩვენებელია. პრობლემა ისაა, რომ ჩვენ გვაქვს საარსებო მინიმუმის დადგენის ერთხელ მიღებული მეთოდოლოგია, რომელსაც ჯიუტად არ ცვლიან. სურსათზე ფასები ოდნავ გაიზარდა, მეტს არაფერს ამბობს საარსებო მინიმუმი. რეალური სურათის მისაღებად საჭიროა მეთოდოლოგიის შეცვლა და ახალი პრინციპებით მუშაობა", - აცხადებს კაპანაძე.

14.10.2016	
მედიასაშუალება: ვერსია
სამი შვილის დედა მთავრობას დახმარებას სთხოვს
- თვეში თქვენი შემოსავალი რამდენია? ვერა გიორგაშვილი: - სოციალური დახმარება 270 ლარი. მერიიდან ვირებ მრავალშვილიანის თანხას, თითო ბავშვზე 50 ლარს ჩემი თვიური შემოსავალი თვეში სულ 450 ლარია... - ქირით გასვლის გარდა, რაიმე ალტერნატიული ფართი არ შემოგთავაზეს? ვერა გიორგაშვილი: - ჯერ კიდევ საერთო საცხოვრებელში ყონისას, მერიაში დავწერე განცხადება, რომ შენობა ავარიული იყო და მოვითხოვე ალტერნატიული ფართი, თუნდაც ერთი ოთახი. პასუხი მომწერეს რომ ლილოში შენდებოდა თავშესაფარი, რომელიც უზრუნველყოფილი იქნებოდა ტანსაცმლით ფეხსაცმლით, საკვებით... მითხრეს, რომ როცა დასრულდებოდა მაცნობებდნენ, მაგრამ არავის აღარაფერი ქთქვამს...

